
SEKTORIALAK

« Ekonomia urdina

Helburua:
Lea-Artibain itsasoari lotutako ekosistema indartzea, ekonomia urdinari lotutako aukerak identifikatuz eta
erreferentziazko arrantza-ekosistemen jardunbide egokiak eta esperientziak eskualdeko industria-ehunera
eramanez.

Deskribapena:

Blue Economy Leartibai ekonomia urdinari lotutako jarduera- eta berrikuntza-aukera berriak identifikatzeko

ekimena da, arreta berezia jarrita arrantzaren balio-katean eta eskualdeko industria- eta zerbitzu-ehunarekin

duen loturan.

Jarduera nagusiak hauek dira:

+ Berrikuntza-foroa: sektoreari lotutako enpresa eta eragileekin lan-espazio bat sortzea, ezagutza
partekatzeko, beharrak kontrastatzeko eta aukerak identifikatu eta hautatzeko prozesuan parte hartzeko.

+ Sektorearen eta joeren azterketa: arrantzaren balio-katearen egoeran sakontzea eta haren bilakaera
baldintza dezaketen joera, politika eta ingurune-faktore nagusiak aztertzea.

+ Ekonomia urdineko aukeren mapa: enpresentzat, jarduera ekonomiko berrientzat edo balio-kate berrientzat
aukera berriak sor ditzaketen jardunbide egokiak eta erreferentziazko esperientziak identifikatzea.

+ Enpresa-ehunera transferitzea: potentzial handiena duten aukerak hautatzea eta enpresekin lan egitea,
transferentzia-plan pertsonalizatuen bidez eskualdeko errealitatera eta gaitasunetara egokitzen diren
aztertzeko.

+ Ezagutzaren transferentzia: sortutako ikaskuntzak eta emaitzak zabaltzea, beste kostaldeko lurralde
batzuetan aprobetxatu ahal izateko.

